
4 septanm 2014 
 
Chè Paran, 
 
Alòke n ap kòmanse nouvo ane lekòl la, nouvo administrasyon an ap evalye seryezman jan l ta pi bon pou tabli yon prensip 
pozitif pou lekòl ak mete anplas yon anviwònman kote ansèyman ak aprantisaj ka fèt sennesòf.  Majistra a ak mwen sousye 
nou anpil sou jan pou nou amelyore règleman onivo sekirite ak anviwònman lekòl nou yo pou garanti ke chak lekòlofri pi bon 
anviwònman aprantisaj pou tout elèv li yo.  Nou kolabore seryezman avèk lòt ajans Vil la, pati prenan nan kominote, defansè, 
direktè, anseyan ak paran pou garanti n ap mete anplas pi bon règ pou elèv nou yo, epi nou gen yon plan aksyon sistematik 
pou amelyore sekirite ak anviwònman lekòl yo.  Nou prevwa n ap fè lòt chanjman nan règleman nou yo ak nan pratik nou yo, 
epi n ap avize w osijè inisyativ sa yo ofiyamezi n ap devlope yo.  Pandan n ap fè evalyasyon sa a, Nòm pou mezi entèvansyon 
ak Disiplin Vil la Citywide Standards of Intervention and Discipline Measures (Kòd Disiplin) ke nou pibliye an Septanm 2013 
toujou anvigè. 
 
Kòd Disiplin lan fèt pou favorize yon anviwònman ankourajan lekòl kote elèv ka devlope onivo sosyal ak akademik, epi 
garanti sekirite kominote lekòl.  Pou sa, tout manm kominote lekòl — elèv, estaf, ak paran—dwe konnen ak konprann nòm 
konpòtman ke yo atann pou tout elèv respekte ak konsekans ki genyen si yo pa respekte nòm sa yo.  Nou ankouraje w revize 
Kòd la epi diskite sou li avèk pitit ou.  Tout Kòd Disiplin lan disponib nan 10 lang sou entènèt nan :  
http://schools.nyc.gov/RulesPolicies/DisciplineCode/default.htm oswa ou ka jwenn kopi enprime a nan lekòl pitit ou ye a.  
 
Kòd disiplin lan divize an de seksyon : Seksyon A pou klas Jadendanfan jiska klas 5yèm grade epi Seksyon B pou klas 6yèm 
jiska 12yèm grade.  Nan chak seksyon, gen 5 nivo enfraksyon ki klase apati "Mank kolaborasyon/Konpòtman elèv ki pa 
respekte règleman" jiska "konpòtman vyolan," epitou seri entèvansyon onivo oryantasyon ak aksyon pou entèvni ke estaf 
lekòl la ka antreprann lè elèv gen konpòtman ki vyole Kòd Disiplin lan.  Men entèvansyon onivo oryantasyon yo ka itilize : 
konsèy, mediyasyon ak konferans pou oryantasyon.  Men aksyon disiplinè yo : konferans paran, retni apre-lekòl, oswa 
ranvwa tanporè, depann move konpòtman an.  Anplis, gen nan Disiplin Kòd la "Lwa sou Dwa ak Responsablite elèv Bill of 
Student Rights and Responsabilities.  
Nòm yo tabli nan Kòd disiplin lan aplikab pou konpòtman elèv genyen : nan bilding lekòl, anvan, pandan, apre lè lekòl ; lè 
elèv nan otobis NYC DOE finanse ; nan evènman lekòl yo komandite ; epi nan lòt etablisman ki pa lekòl lè konpòtman sa yo 
deranje pwosesis edikatif la oswa mete andanje sante, sekirite, moral, oswa byennèt kominote lekòl la.  Lekòl nou yo rive fè 
paran mete tèt yo ak nou kòm kolaboratè aktif pou mentni sekirite lekòl yo.  Mèsi pou sipò ou pote pou ede fè kominote 
lekòl nou an vin pi bon, pi solid, ak pi sennesòf pou timoun nou yo.  Si w gen nenpòt kesyon, tanpri telefone lekòl pitit ou a. 
 
Ak senserite, 
 

 
 
Chanselye 

